
In Eedi’in Ta’nin Paul-di In
Thessalonica Buu’awi
M¢éesate’in T'owa
Ovayta’nannin

1 Na’in Paul-4 Silas-4& hedd Timothy-a
gimuu’indi n&’in ta’nin wayta’do’” un méesate’in
t'owa oe Thessalonica buu™a ithaa’in, Yo0esi
na’inbi Tadavi’in heda Na’inbi Sedo Jesus Christ-
vi’indd imuu. 2 Yoesi Tada-adi heda Na’inbi Sedé
Jesus Christ-adi séegisehkand wovaymdani heda
wovaykhdgenami anshaaginpidibo’ ikwonidi.

Paul-di ovayytiusu’o’ t'Gephade dinpOedi

3 Ti"uwin pdadé’in, un Iimuudi ginkhay’a’
h&&di wéanbo t'dhki YOesi Tadd ayku’daa’ami’in,
heda hiw¢’dd namuu han ivi’ami’in, ga
unbi whayu Jesus-vi’piye’ shanki kay’in
Unpuwamdndan, heda shanki wénbo-a wind taye-
4 Uviséegikanhondd. 4 Hedankun w&hd3a winbo
t'ahki YOesi 0e’a’ginma’ eeye hihchandi unbi’gedi
ivihée’0’, g4 uviydd’oddn hedd uviwhdyuhonda
tobdhda wunbi whdyy uUnmuudiho t'owadi
wovaywha’o heda wovayt'6ephadekando wénbo’.

5 YoOesi Tadaviin Imuudibo ndadho un
bint'6ephadende’, hediho i-Anho natyni
un ihay hiw¢’nin  imuu’in  makowapiye’
imu-idi. Hedi handidi idi na’in dinkeeyo
hiw¢’da’ i’0’in, i hiw¢’di un’d’i’ wovaymaédi.
6 Ginhanginnd YOesi Tada-a ta’ge i’0’, hediho
in to’'wéndi wovayt'dephadekando’inbd ida

hanba ovayt'6ephadekankhdymda, 7 hewdnbo
un naa bint'éephadende’indd unbi t'Gephade
iwedi wovayydakankhdymda, hedd na’inda wa’
hanba dikhdymda. @ N&’inddho napuwi oway
Na’inbi Sedd Jesus nawdypowa ihaydi. Oway
makowadi naway’ddi nakeepuwagit'de ivi
kay’in makowawin t'Oepa’aa’in wodegé heda
wi phaa kop'i’dade’i nakeet'de’i waagi’ba
woegd. 8 Thaydibd in to’wén i hiwd’di tuu
namuu’i’ ivi’gedi widay’a’ginhonpi’indadi heda
in YOesi Tad4d Oetaa’i’in widida’pi’indadi idi
ovaytuchdnukhaymada. 9 Hedi kinnan inbi tuchdnu
dinmuni: Hanhay wénbo t'dhki dipedeeyéeni, ga
Na’inbi Sedo Jesus-vi'wedi ovaywiyekhdymaadan,
heda ivi kay bayéki Gnmuu’indd ha’to daymuni.
10N&’i napuwagit'6e owdy i thaa Jesus nawdypowa
ihaydi. Thay thaa in to’wén ivi’piye’ divim3gi’in
he’ennin  ovaypaa-i, hedi n&’in ivi'piye’
diviwhdyunde’indiba Getegekhdymda. Heda unda
wa’ na’inbi hi” wayphade’andi’ dinwhdyundedi
indadiba ikwoni.

11 Hedi nd’ ginhanginnndiho’,  hdadi
wénbo t'ahki wayylusu’o’. Na’inbi Y0esidi
wovaytukannan ivi’in imunidi, hediho &yda’mada
idi wovaykhdge'namidi hiw¢’ unbi woOwatsi
binhluwidi hed&nho i-4 natunidi ta’gendi ivi’in
imuu waagi ithaa’in.  Ayda’mda wd&’ in kay
wovaymdanidi hedanho hda ida” waagiba hiw¢’nin
imuni, heda ivi kaydi wa’ wovaykhdgenami
binbowd-idi hdadwi t'ahki uvi’o’i Jesus-vi’piye’
uviwhdyundedi. 12 Hedi owdy nd’i iviyQusu’o’i
napoOe ihaydi unbi hiw¢’di wowatsi Unmuudi

t'owa dityni Na’inbi Sedo Jesus hay’i namuu’in,
heda undd he’ennindd ipuwi ivi’in imuudi. N§%i-a
napuwagit'oe ga Yoesi Tada-adi heda Na’inbi Sedo
Jesus Christ-adi inbi séegisehkand wovaymé&gidan.

2

Hda napuwi’in Jesus nawdy’ddpidibo’

1 Ti"Guwin paadé’in, Na’inbi Sedo Jesus Christ
naway’a’, hedi 1 na’dn diwe diwé’gekhaymaa,
hedi nda j’gedi wayhi’khaymaa. 2 Ma’di
wi to’widi wovayty’dami Jesus-vi thaa ho
Unpowa hediho naway’ad gin. Heda wa’ ma’di
wovaytu’dami nd’i hdawi i’gedi Ginhanginnd’nin
gd wi p'oewaahdadi OGetu’anddn, hda wi hf’
i’gedi nat'oedd, hda wén ta’nin doénta’nannin
diwa kin nata’muudd. Hewdnbo kin to’widi
wovaytu’andaho naadi Kkay’indi waytumda
wesebo wi’iyashapuwipi hda bayéki 4yingi-a
wiwovadymdanipl. 3 Wivinmdanipi to’widi wénbo
wovayyda’amidi in ta’gen namuu iwedi, tobahda
divikhddde wéanbo’. Wa’ Jesus naway’aapidibo
nd’i waytukangit'ée’i napuwagit'de: Bayéki t'owa
Yoesi Tadavi’'wedi diviydakankhdymda heda i to’wi
ya’daapikan t'ahki ikhadymda’i nakeesogegit'oe,
i-4 ha’bi namuu napedeegit'6e’i’. 4 N&’i to’wi
y&’daapikan t'dhki ikhdymda’i-4 hdaawi wénbo
t'ahki t'owa inbi y0esi dinmuu waa kin daychaa’i
heda day’a’ginma’i-a iyoegikhdymdaddhd’ i-dho
nd’i hadwi t'dhkivi shanki kw'aye ipitegekh&ymaa,
hedd Yoesi Tadavi méesate hay’i Gnmuu iwe wéanbo
wi’bo ipisogekhdymaa hedi natyni “Naa-aho Y0esi
omuu.”

> Ti wiin’dnshaapi’an wa’ undadi oyy’
ihaydibo n&i1 haawi t'dhki j’gedi naadi
waytuw’annin? 6 Oway nd’i yd’daapikan t'dhki
ikhdymda namuu’ivi thaa Unpoe ihaydaho
i-4 nats'ankeepuwi, hewdnbo ndd hdadwidi
Oe’ahkhande’, hedi unbo UuUnhanginnd haawi
namuu’in. 7 Naabo bayéki ya’daapikan kaadibo
daykanmaa, hewéanbo wi to’winda n’i yd’daapikan
i’ahkhande’ hedi kin wa’ ikanhlGuwi Oeyda’an
pihay. 8 Hedi owdy Oeyaa’an dihaydanho i
to'wi ya’daapikan t'dhki ikhaymda’i namuu’i
nakeepuwi. Hewdnbo oway Na’inbi Sedd Jesus
napowd ihaydi n&’ y&’daapikandivi wowdatsi
Oekwee-1 Gewdnpisiphaydeedibo’, Jesus-vi kohthay
Unmuu’idibo 6ehéyi. 9 Hewdnbo Gehaypidibo’ i
Penisendidi kay Oemddni t'amégi’ pinnan t'Oe
i’amidi t'owa ovayhbeydwhayu’amidi, 10 hedi
t'amagl’ ya’daapi’ namuu’i woegé wa’ nayéeni
in dipedeegit'de’in dimuu’in ovayhdeyd’amidi.
Indd dipedeegit'ée ga in ta’gen namuu’in
ovay’aywoeni’in widayséegikhdymdaapidan.
11 Hediho Y0esi Tadadi in ta’gen namuu’in
diwedi diviyda’amidi ovAymdéni, hediho héeydda’
diviwhdyukh&ymada. 12 Hedi nd’in namuudi to’wén
t'dhki in ta’gen namuupi’in diviwhdyundedi
hihchandi diviyd’dapitsiye’0’inddho YOesi Tadadi
ovaytuchdnukhaymaa.

Nakhay’a’” inbi whayu kay’in dinmtini’in

13 Ti"Guwin pdadé’in, un Na’inbi Sedd Yoesidi
wovayséegi’in, un imuudd hdadi wanbo t'ahki Yoesi
Tada aykdg’daa’o’, ga h&n’oe nanda’ dihaydibo
idi wovayde’mandan wovay’aywoenidi.  Hedi

1 Y&’dada’i P'oewaahdadi wovaykhdge’maadi
YOesi Tadavi’in ipuwidi heda in ta’gen namuu’in
binwhdyundedi idi wovay’aywon. 14 Yoesivi
hiwgd’di tyy na’indi wayt'6e’andi’ it'oe ihaydi
idi wovaytukdnnan ivi’in imunidi, hedanho Na’inbi
Sedo Jesus Christ hay’i namuu waagiba un wa’
he’enninbd imunidi. 15 Hediho ti"Guwin pdadé’in,
to’wi wénbo wivinmédnipi wovay’egd’amidi haa
uviwhdyunde waagi, heda in khuu na’indi na’inbi
hi’da heda ta’nindd wayha’annin wivinyoe’amipi.

16-17 Y6esi na’inbi Tada ginmuu’idi dinkeeyan idi
na’in diséegi’in, hedi ivi séegisehkand nmuudibo
na’in dikhdge’nan hdadi wénbo t'ahki kwee waa
sen waa gi’a’be-idi heda ta’gendi ginhanginnanidi
hddwi natQ’i dimdéni’in ayhdni’in. Hediho Yoesi
Tada-a heda Na’inbi Sedo Jesus Christ-4 dyda’maa
shanki wovaykhdgenamidi un wa’ kwee waa sen
waa 1’aanidi, heda dyda’maa in kay wovaymdaanidi
hedanho t'dhki hiw¢’di namuu’ida’ uvi’damidi
heda hiwg’di i’gedida’ uvihée’amida.

3

Paul-di ovayda’mda Onytusu’amidi

I Ti"Quwin pdadé’in, nda nd’i wayty’aami: Na’in
dinyuusu’ami, hedanho hda unbji’ge napde waagiba
Na’inbi Sed6 Jesus-vi tuy Unmuu’i’ wesebo
t'amapiye’ t'owa dinhanginpuwidi, heda t'owadi
Yoesi Tada kw'dayébo’ demd’ve-idi. 2 Hewdénbo
to'wén t'dhki Jesus-vi'piye’ widiviwhdyundepi,
hediho uviylQusu’ami wa’ Yoesi Tadadi hd’in t'owa
hanho yé’daapi’in dimuu’in ovay’ahkhaa-idi
hedéanho na’in widiwdyimipidi.

3Na’inbi Sedo Jesus hda ivi tuu imégi waagi i’o’,
hediidanin kay wovaypdkhaymadaa hedd i yd’daapf’
namuu’ivi'wedi wovay’dyingikhdymda. 4 Heda wé’
Na’inbi Sedddi naa dikhdge’maa nd’i daywhayu-
idi: Und4 t'ahki hda wayybn waa tvikanhon, heda
hanbo-a uvikankhu’wakhaymaa.

5 Na’inbi Sedo Jesus-di wovaypahliuwi hedanho
Yoesi Tadavi séegli Gnmuu’in unbi pi’nd khg’yé
binma’ve-idi, hedd wa” haa Christ i’an waagiba un
wa’ hdawi t'ahki i’gedi uviyda’amidi.

Dinkhay’d@’ wi’inbo hiwg’ divit'6e’amidi

6 T{"uwin pdadé’in, nd’in tsontuu Na’inbi
Sedo Jesus Christ-di dink'd”® wayméénidi: Wi
to’'wi na’inbi ti"lu pdadé’ibd namuu’i baa’in
wowatsi ihonddho heda na’indi wayhd’an waagi
Winathaapida, unda wi to’wi ki’bi namuu’ivi’'wedi
uviyda’ami. 7 Unbo uUnpihanginnd hdawin wowdtsi
ayhonnin undadi giyi’ ihaydi, hediho hda na’in
ivi’o waagiba un wa’ unkhay’a” hanbd uvi’ami’in.
8 Undadi giyi’ ihaydi na’in wigibaakw'¢hpi na’inbi
wowatsi ay’amidi, hedd wa’ waymlu wénbo-a
wa’aapidd wi’ivihduyanpi, hewdanbo khuyuy-4a thaa-
a shanki ivit'6e’an heddnho un wiintaynipidi unbi
chd’ binhdnu-idi hddwi diméénidi. 9 Ha’waa ivi’an
hedanho Unkeepuwidi hda un wa’ unkhay’a’ waa
unbi woéwatsi binhGiuwi’in, hedi kin ivi’an toba
waydaa’ami’in dihddwimlanidi gink'de wanbo’.
10 Wa’di unddadi giyi’ ihaydibo n&’in tsontuu
waymdgi: To’winat'6eda’pi’™-a wivinhuuyOenipi.

11 Kin wayhi’'mda ginhanginpdedi wdy wén un
diwedi uvibaawhaakwomda’in. Bayéki dinwd’nén
waagiba divi’o’, hewaéanbo din’ayingiwQ’ndhpi

i’'geda’man diviwdnpitomda. 12 Na’inbi Sedo6 Jesus
Christ-di na’in dink'd” ki’min t'owa n&’in tsontuu
aymdanidi heda kaygi’di aytu’aamida: Hanginpi
hiwQ? inbi wowatsi dayhtuwi, heda divit'6e’ami
inbi wowatsigl” daychd’t'aanidi.

13 Hewénbo ti"luwin pdadé’in, unda ihayda’
hiw¢’da’ uvikanhGuwi, wiaviwdyi’nipi. 14 Wi
to’wi nd’i hi’ nd’in ta’nin diwe wayta’nannin
i’a’ginnanpidi, to’'wi namuu’in bin’dyingi’ami,
heda i-4da wi’iyéenipi heddnho nawoOeda’puwidi.
15 Naa woty’da’pi to’wi ha’bi’ namuu’i’
unbi h&nbi® Unmuu waagiba binchaama’ve-
I’in, hewéanbo shéankidi unbi ti"Gu bintumakhe’o
waagiba né’i to’wi bintumakhe’ami hedanho i-a
Unhanginpuwidi hiw¢” wi’ikanhonpi’in.

It'g’gi hi” Paul-di ovadytg’nandi’

16 Na’inbi Seddé Jesus-dan dikhage’do’
anshaaginpidibo  gikwonidi, = hedi  tobahaa
naple wdanbo’ idaho h&ddi wénbo t'dhki han
wovaykhdymaa, heda iba unddda namu-1.

17 Hedi nda naa Paul omuu’idi navi mandibo
waysengituta’do’, kinba t'ahki ta’di ddsan deeye
day’o’. Kinhée dota’do heddnho Unhanginnanidi
ta’gendi navi’'wedi na’a’i namuu’in.

18 Na’inbi Sed6 Jesus Christ-di un t'dhkidi ivi
seegisehkand wovayméani.

